
25. januar 2022 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Plastikkimik sanaat puussiat tigummiarfillit avatangiisinut akitsuut qanoq nunatta 

karsiata ukiumut iluanaaruteqarfigisarpaa? 

2. Plastikkimik sanaat puussiat ukiumut qassit tunineqartarpat? 

3. Pisiniarfiit qanoq annertutigisumik puussianik tunisaqarnermiit ukiumut 

iluanaaruteqartarpat? 

 (Inatsisartuni ilaasortaq Pipaluk Lynge Rasmussen , Inuit Ataqatigiit) 
 
Tunngavilersuut: 
 
Naak Naalakkersuisut plastik nunatsinni atorneqartoq annikillisinniarlugu 
suliniuteqaraluartut, plastik ulluinnatsinni suli initoorujussuuvoq.  
 
Plastik mikisuaranngornikoq imermi, uumasuni nunamilu annertoorujussuuvoq, 
peqqissutsitsinnullu sunniutinngoriartorluni.  
 
Plastik Namminersorlutik Oqartussat innuttaasut peqatigalugit annikillisarniassagutsigu, 
qanoq aningaasartuutigineripput misissoqqaartariaqarparput, taamaasilluta 
pilersaarusiorluakkamik nunatsinnut plastik eqquttuagarput qanoq annikillisinnaanerlugu 
pilersaarutigisinnaavarput. 
 
Plastik aningaasarsiutigineqaruttormat sumi tamaaniilernikuuvoq, soorlu nunatta karsiata 
aamma iluanaarutigisalernikuugaa. Iluanaarutigiunnaarlugu eqqunneqartarnera 
killilersorniassagutsigu, uatsinnut qanoq akeqassanersoq misissorneqaqqaartariaqassaaq. 
 
Kissaatigaara apeqqutit ullut qulit qaangiutsinnagit akineqarnissaat. 

 


